
 Center administrativ «sinergia»
Inoltrà la dumonda da construcziun a la citad da Cuira

� (cc) Il chantun ha inoltrà la dumon-
da da construcziun per in nov center 
d’administraziun a Cuira vest. Perquai 
che la citad ha integrà in’obligaziun da 
construir garaschas sutterranas en la 
procedura dal plan d’areal e da quar-
tier sto la gronda part da las plazzas
da parcar vegnir messa sut terra gia
en l’emprima etappa da construcziun
dal project. Questa nova prescripziun
chaschuna custs supplementars da
circa 3,5 milliuns francs per l’etappa
1. En la sessiun d’october 2011 aveva il
cussegl grond approvà l’etappa 1 per la
construcziun d’in nov center admini­
strativ chantunal cun var 400 plazzas da
lavur a Cuira e concedì in credit d’im­
pegn brut da 69 milliuns francs sin ba­
sa d’ina planisaziun da test. En la vota­
ziun dals 11 da mars 2012 ha la maiori­
tad dal pievel grischun acceptà il project
«sinergia». En concordanza cun la legis­
laziun da construcziun da la citad pre­
vesa il project da test en emprima lingia
plazzas da parcar sur terra. Sin basa da
quai è lura vegnida fatga ina concurren­
za publica da planisaziun, ed il project
victur dal biros d’architectura Jüngling
e Hagmann, Cuira, e vegnì sviluppà vi­
navant.

La procedura dal plan d’areal Cuira
vest influenzescha il plan da quartier
Pervia dal grond interess da realisar ul­
teriurs projects da chasas autas en il ter­
ritori Cuira vest ha la suprastanza da la
citad da Cuira concludì il december
2014 d’instradar ina procedura dal
plan d’areal. Tenor las disposiziuns dal
plan d’areal duain ils vehichels parcads
vegnir dischlocads en quest connex sut
terra per augmentar la qualitad da vita.
Sur terra dastgan vegnir offridas mo pli
plazzas da parcar per visitaders e per ta­
xis. Il plan da quartier per il project «si­
nergia», che la suprastanza da la citad
da Cuira ha relaschà en sia ultima sesi­
da dals 17 d’avrigl 2016, resguarda

quest interess urbanistic e prevesa ussa
perquai medemamain in’obligaziun da
construir garaschas sutterranas. Rela­
schond il plan da quartier ha la supra­
stanza da la citad da Cuira er refusà
duas protestas.

Garascha sutterrana pli gronda
chaschuna adattaziuns dal project

Perquai che las plazzas da parcar ston ve­
gnir messas sut terra ha stuì vegnir re­
passà parzialmain il project da construc­
ziun ch’è resortì d’ina procedura da con­
currenza. Cuntrari a la planisaziun
oriunda cun 42 plazzas da parcar sutter­
ranas ston ussa totalmain 105 da las 150
plazzas da parcar vegnir construidas sut
terra en il rom da l’emprima etappa.

Suenter avair examinà differentas va­
riantas da realisaziun ha il team da pla­
nisaders generals pudì chattar ina solu­
ziun che n’influenzescha betg memia
fitg il project existent e che na retarde­
scha betg fundamentalmain l’andament
da las lavurs da construcziun. La gara­
scha sutterrana ch’è la finala vegnida in­
tegrada en il project da construcziun ha
ina volumetria cumpacta ed ina simpla
organisaziun areguard la funcziun ed il
manaschi. Ella è situada cumplaina­
main sin il segund plaun sutterran. Las
expensas supplementaras budgetadas
per quest intent importan 3,5 milliuns
francs.

Ord vista dal dretg da finanzas èn cu­
vridas las expensas supplementaras per
la halla da parcar.

Il credit d’impegn da 69 milliuns
francs ch’è vegnì concedì dal pievel gri­
schun na basta ord vista actuala betg
per cuvrir ils custs supplementars da
ca. 3,5 milliuns francs per la garascha
sutterrana engrondida. Tenor in’exper­
tisa giuridica externa èn quests custs
supplementars expensas supplementa­
ras betg previsiblas, prescrittas tras le­
scha. Cur ch’il pievel grischun ha ap­
provà il credit d’impegn ils 11 da mars

2012 n’existiva nagina ob
construir garaschas sutte
n’era er betg previsibel ch’i
gaziun vegnia introduci
obligaziun è vegnida relasc
sin il stgalim da la lescha en
l’onn 2015 tras la citad d
autoritad da construcziun 
Perquai che questas expe
mentaras n’eran betg previ
damai betg vegnir duman
supplementar tenor la 
chantunala da finanzas, ed
concludidas dal cussegl gro
dal preventiv.

Independentamain da 
co che las expensas supplem
nan qualifitgadas areguard 
nanzas vegn l’uffizi da cons
ta ad examinar – sco tar tu
da construcziun dal chantu
als potenzials da spargn en i
teriur decurs dal project e ve
saivel a realisar tals.

Chantun e citad vulan ch
cumenzian proxim

La soluziun che la dumon
trucziun prevesa per ordi
zas da parcar è vegnida sv
ultims mais en in dialog
tranter las autoritads ch
municipalas. Grazia al fa
tad da Cuira ha emperme
en moda speditiva la d
construcziun ch’è gia veg
nada preliminarmain, po
resalva d’eventualas pro
meds legals – far quint ch
siun da construcziun vegn
da anc avant las vacanzas
quest cas fissi pussaivel d
anc quest onn las emprim
quest project da construc
gronda impurtanza per l’e
giunala. Las lavurs da c
pudessan cumenzar la 
2017.

Puspè in Rumantsch 
en suprastanza

Associaziun da las vischnancas svizras

� (anr) L’Associaziun da las vischnan-
cas svizras ha salvà la radunanza gene-
rala da quest onn l’emna passada a Lo-
sanna. Tala è stada dal tut en l’ensaina
da las elecziuns. Cun la fin da la perioda
d’uffizi 2012–2016 èn na main che sis su-
prastants sa retratgs. Tranter quels sa
chatta era – suenter diesch onns appar-
tenenza – la vicepresidenta da l’Asso-
ciaziun, deputada Silvia Casutt-De-
rungs, anteriura presidenta communala
da Falera. Sco successur è deputà Daniel
Albertin, president communal dad Albula/
Alvra, vegnì tschernì. Sin ina Rumantscha
suonda pia in Rumantsch ed anc da la me­
dema partida (pcd). En tut ha la suprastan­
za da l’Associaziun da vischnancas svizras
15 commembers ord tuttas regiuns lin­
guisticas svizras e stat sut il presidi da cuss.
dals chantuns Hannes Germann (SH).

Silvia Casutt tira
ina bilantscha positiva

Sco quai ch’ins po leger en la novissima edi­
ziun da l’organ uffizial da l’associaziun
«Vischnanca svizra» ha la direcziun engra­
zià als suprastants partents per lur grond
engaschi. Per ch’els possian trair ina bilant­
scha als èn vegnidas tschentadas quatter du­
mondas: Davart la bilantscha, stà il pli im­
purtant, las sfidas per ils onns vegnents e tge
ch’ins spetga en l’avegnir da l’associaziun?
Sin questas dumondas ha deputada Silvia
Casutt-Derungs respundì resumadamain
sco suonda:

L’associaziun da vischnancas è ina im­
purtanta partenaria en il process da legisla­
ziun ed en las gruppas da lavur da la confe­
deraziun sco represchentanta dals interess
da las vischnancas. La lavur è zunt interes­
santa ed ils temas multifars. Ils interess da
tuttas vischnancas – ch’ellas sajan en mun­
togna u en la Bassa, grondas u pitschnas –
vegnan represchentads consequentamain.
Casutt tira ina bilantscha fitg positiva da ses

commembradi durant diesch onns en
suprastanza.

Ina gronda sfida è stada la cooperaziun
en la Gruppa da lavur per il concept spazial
en Svizra ed en quella ch’ha gì d’elavurar la
lescha executiva davart l’iniziativa d’abita­
ziuns secundaras. Il barat dad opiniuns
tranter presidents communals da diversas
vischnancas e chantuns è stà da grond avan­
tatg per la lavur en l’atgna vischnanca.

Las vischnancas n’astgian dentant betg
vegnir degradadas ad organisaziuns execut­
ivas da chantuns e confederaziun. En vi­
schnanca vegn politisà fitg datiers als vi­
schins. Lur dretgs da condecisiun ston restar
gronds. Las pretensiuns a las vischnanca cre­
schian, savens senza ch’ins mettia a disposi­
ziun ils meds finanzials. Na ina leva chaussa.

L’Associaziun da vischnancas svizras sto
era s’engaschar en l’avegnir consequenta­
main per ils interess da las vischnancas – e
quai mintgamai tenor lur basegns. Uschia
po – tenor Casutt – l’Associaziun da vi­
schnancas svizras restar in partenari indis­
pensabel per mintga vischnanca.

President communal e deputà Daniel Al-
bertin remplazza deputada Silvia Casutt-
Derungs en la suprastanza da l’Associa-
ziun da vischnancas svizras. MAD

